
					இப்பக்கம் மெய்ப்பு பார்க்கப்படவில்லை
556 வைணவ உரைவளம்
திருக்கண்ணமங்கை யாண்டான் : திருக்கண்ண மங்கை என்ற திவ்விய தேசத்திலுள்ள ஆலயத்தில் கைங்கரியம் செய்து கொண்டு வாழ்ந்தவர் (பாசுரம்-230 காண்க).
திருக்குருகைப் பிரான்பிள்ளான் : இவர் பெரிய திருமலை நம்பியின் திருமகனார்; இராமாநுசரின் சீடர்; திருவாய் மொழிக்கு ஆறாயிரப்படி என்னும் வியாக்கியானத்தை அருளிச் செய்தவர். பிள்ளான் என்பது இவருடைய இயற்கைப் பெயர். திருக்குருகைப்பிரான் என்பது நம்மாழ் வாரின் திருப்பெயர்; அவருடைய திருப்பெயரை: அவருடைய நினைவின் பொருட்டு தம் சீடரும் அபிமான புத்திரருமான இவருக்கு வைத்தனர் இராமாநுசர். பின்னர் *திருக்குருகைப் பிரான் பிள்ளான்” என்றே இவர் வழங்கப் பட்டார். திருவரங்கத்தில் வாழ்ந்தவர்.74 சிம்மாசனாதிபதி களுள் இவர் ஒருவர் (பாசுரம்-173 காண்க).
திருவரங்க நாராயணதாசர் : திருவரங்கத்தில் வாழ்ந்த ஒரு வைணவப் பெரியார்; நம்பிள்ளையின் மாணாக்கர் (பாசுரம்-238 காண்க.)
திருவரங்கப் பெருமாளரையர் : இவரை ஆளவந்தார். ஆழ்வார் எனவும் வழங்குவர். பெரிய நம்பிக்குப் பின்னவர், ஆளவந்தாரின் திருக்குமாரர். (பாசுரம்-171, 198, 230. காண்க).
திருவாய்க் குலத்தாழ்வார் : இராசேந்திர சோழன் என்ற ஊரில் வாழ்ந்து வந்த ஒரு வைணவப் பெரியார். இவர் ஒரு சமயம் வயலருகில் போய் கொண்டிருக்கையில் மேகத்தைக் கண்டு மோகித்து விழுந்தார் (பாசுரம்-138 காண்க).
தெற்காழ்வான் : இவர் திருக் கோட்டியூர் நம்பியின் திருக்குமாரர். எழுபத்து நான்கு சிம்மாசனாதிபதிகளுள் ஒருவர். திருக்கோட்டியூரில் எழுந்தருளியிருக்கும் இறைவ னின் திருப்பெயரும் இதுவே. இவன் வேறு; கோளரி

		 இப்பக்கம் கடைசியாக 9 ஆகத்து 2018, 22:27 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

